მემორანდუმი ურთიერთთანამშრომლობის შესახებ

საქართველოს შრომის, ჯანმრთელობისა და სოციალური დაცვის სამინისტროსა და
„ფარმაცევტულ კომპანიას„ შორის

1. მემორანდუმის მხარეები
საქართველოს შრომის, ჯანმრთელობისა და სოციალური დაცვის სამინისტრო (შემდგომში “სამინისტრო”) მინისტრის პირველი მოადგილის ირაკლი გიორგობიანის სახით და „ფარმაცევტული კომპანია„ (შემდგომი “მიმწოდებელი”) მისი გენერალური დირექტორის (სახელი, გვარი) სახით, ვდებთ შეთანხმებას შემდეგზე:
2. ურთიერთთანამშრომლობის საფუძველი

2.1. „საგანგებო მდგომარეობის შესახებ“ საქართველოს კანონი, მუხლი 4, პუნქტი „ი)“;
2.2. „ბუნებრივი და ტექნოგენური ხასიათის საგანგებო სიტუაციებისაგან მოსახლეობისა და ტერიტორიის დაცვის შესახებ“ საქართველოს კანონი, თავი III, მუხლი 15, პუნქტი 2;
2.3. „ბუნებრივი და ტექნოგენური ხასიათის საგანგებო სიტუაციებზე ეროვნული რეაგირების გეგმის დამტკიცების შესახებ“ საქართველოს პრეზიდენტის 2008 წლის 26 აგვისტოს №415 ბრძანებულება, თავი II, მუხლი 15. 

3. ურთიერთთანამშრომლობის შეთანხმების საგანი
შეთანხმების საგანს წარმოადგენს საგანგებო მდგომარეობის დროს, მიმწოდებლის მიერ სამინისტროს უზრუნველყოფა მედიკამენტებით და/ან სამედიცინო დანიშნულების საგნებით/აღჭურვილობით (შემდგომში სამედიცინო საშუალებები) სამინისტროს მიერ გაკეთებული მოთხოვნის/დაკვეთის შესაბამისად. 
4. ურთიერთანამშრომლობის მიზანი
ურთიეთთანამშრომლობის მიზანია საგანგებო მდგომარეობის დროს დაზარალებულ პირთა უზრუნველყოფა  დროული, ოპერატიული და ეფექტური სამედიცინო  მომსახურებით. 
5. მხარეთა ვალდებულებები
5.1. სამინისტრო თანახმაა:
a) უზრუნველყოს მიმწოდებლის მიერ მიწოდებული სამედიცინო საშუალებების ტრანსპორტირება;
b) უზრუნველყოს შესრულებული სამუშაოს ანაზღაურება საგანგებო მდგომარეობის დამთავრების შემდეგ კანონმდებლობის შესაბამისად.

5.2. მიმწოდებელი თანახმაა:
a) უზრუნველყოს სამინისტროს დაუყოვნებელი და შეუფერხებელი მომარაგება მის ბაზაში არსებული სამედიცინო საშუალებებით, სამინისტროს მოთხოვნის შესაბამისად;
b) უზრუნველყოს სამინისტროსთვის მიწოდებული სამედიცინო საშუალებების ხარისხის შესაბამისობა ფარმაკოპეის სტანდარტებთან და სხვა დადგენილ ნორმებთან.

6. მომსახურების განხორციელების ვადა:
[bookmark: _GoBack]მიმწოდებელი შეთანხმებით გათვალისწინებულ მომსახურებას განახორციელებს საგანგებო მდგომარეობის მოქმედების ვადაში.
7. ანგარიშსწორების პირობები

7.1. შესრულებული სამუშაოს ანაზღაურება იწარმოებს საქართველოს კანონმდებლობით დადგენილი წესით („საგანგებო მდგომარეობის შესახებ“ საქართველოს კანონი, მუხლი 4, პუნქტი „ი)“. 
7.2. გაწეული მომსახურების მიღება განხორციელდება სამინისტროსა და მიმწოდებლის უფლებამოსილ პირთა მიერ შედგენილი მიღება-ჩაბარების აქტის საფუძველზე.

8. სხვა პირობები

8.1. შეთანხმება შედგენილია ქართულ ენაზე, მოქმედებს სამ თანაბარძალოვან ეგზემპლარად, რომელთაგან ერთი ეგზემპლარი რჩება მიმწოდებელთან, ხოლო დანარჩენი ორი ინახება სამინისტროში;
8.2. შეთანხმება ძალაში შედის მხარეთა მიერ ხელმოწერის დღიდან;
8.3. მემორანდუმში შესაძლებელია ცვლილებების ან დამატებების შეტანა მხარეების შეთანხმების საფუძველზე. ცვლილების შეტანის აუცილებლობის შემთხვევაში, ცვლილების ინიციატორი ვალდებულია წერილობით შეატყობინოს მეორე მხარეს შესაბამისი ინფორმაცია ერთი თვით ადრე;
8.4.  შეთანხმების პირობების ნებისმიერი ცვლილება უნდა გაფორმდეს დამატებითი შეთანხმების სახით, რომელიც ჩაითვლება შეთანხმების განუყოფელ ნაწილად.

9. მხარეთა რეკვიზიტები და ხელოწერები 
	საქართველოს შრომის, ჯანმრთელობისა და სოციალური დაცვის სამინისტრო

	„ფარმაცევტული კომპანია„

	მინისტრის პირველი მოადგილე
ირაკლი გიორგობიანი

	გენერალური დირექტორი
---------- -------------------

	

                                              2012 წ.

	

                                              2012 წ.




